
SARI PATHI

Dian Mayasari Pudyaningrum. NIM. 15PSC1688. “Pangecaking Metodhe Pasinaon
Snowball Throwing kangge Ningkataken Katrampilan Micara Basa Krama
(Panaliten Tindakan Kelas Tumprap Siswa Kelas VII B SMP Negeri 2 Selomerto
Kabupaten Wonosobo).” Tesis: Program Pascasarjana Universitas Widya Dharma
Klaten.

Panaliten menika nggadhahi ancas kangge: 1) Deskripsikaken paningkatan
aktivitas siswa kelas VII B SMP Negeri 2 Selomerto Kabupaten Wonosobo
sasampunipun nindakaken pasinaon micara basa krama kanthi ngecakaken metodhe
snowball throwing. 2) Deskripsikaken paningkatan katrampilan micara basa krama
kanthi ngecakaken metodhe snowball throwing tumprap siswa kelas VII B SMP
Negeri 2 Selomerto Kabupaten Wonosobo.

Panaliten menika ngginakaken metodhe panaliten tindakan kelas ingkang
katindakaken kanthi 2 siklus. Wondene ing saben siklusipun kaperang dados
tahapan perencanaan, tindakan, pengamatan, evaluasi lan refleksi. Wondene
teknik ngempalaken dhata ngginakaken teknik tes lan teknik nontes. Teknik tes
lisan kangge mbiji katrampilan wicara basa krama siswa, dene teknik nontes
ngginakaken pedoman observasi, wawancara, jurnal, angket lan dhokumentasi
kangge mangertosi aktivitas siswa. Validitas dhata ngginakaken triangulasi sumber.
Teknik pangonceking dhata wonten ing panaliten menika ngginakaken teknik
deskriptif kualitatif kangge mangertosi paningkatan aktivitas siswa, lan teknik
deskriptif kuantitatif kangge mangertosi paningkatan katrampilan micara basa
krama siswa. Minangka subjek panaliten inggih menika siswa kelas VII B SMP
Negeri 2 Selomerto Kabupaten Wonosobo semester 1 tahun pelajaran 2016/2017
cacah 33 siswa, ingkang dumados saking 17 siswa estri lan 16 siswa jaler. Indikator
kangge mangertosi kasil botenipun panaliten tindakan kelas menika menawi biji
katrampilan micara basa krama siswa sasampunipun ngecakaken metodhe snowball
throwing saged tuntas klasikal minimal 80%, lan trampil micara basa krama
kaliyan siswa sanesipun wonten ing kelas.

Asilipun panaliten siklus | nedahaken bilih pasinaon basa Jawa
ngremenaken pramila biji rata-rata katrampilan micara basa krama saking 33 siswa
wonten 24 siswa utawi 72,73% sampun tuntas, dene 9 siswa utawi 27,27% dereng
tuntas. Wonten ing siklus Il wonten paningkatan aktivitas positif siswa, lan
paningkatan ketuntasan biji katrampilan micara basa krama siswa saking 72,73%
ningkat dados tuntas sedaya utawi tuntas 100%. Minangka dudutan bilih: 1)
Pangecaking metodhe snowball throwing saged ningkataken aktivitas siswa saking
aktivitas negatif dados aktivitas positif. 2) Pangecaking metodhe snowball
throwing saged ningkataken katrampilan micara basa krama siswa.

Wosing tembung: Basa Jawa, micara basa krama, lan metodhe snowball throwing

ABSTRAK

Dian Mayasari Pudyaningrum. NIM. 15PSC1688. “Pangecaking Metodhe Pasinaon
Snowball Throwing kangge Ningkataken Katrampilan Micara Basa Krama
(Panaliten Tindakan Kelas Tumprap Siswa Kelas VII B SMP Negeri 2 Selomerto
Kabupaten Wonosobo).” Tesis: Program Pascasarjana Universitas Widya Dharma
Klaten.

Penelitian ini bertujuan untuk: 1) Mendeskripsikan peningkatan aktivitas
siswa kelas VII B SMP Negeri 2 Selomerto Kabupaten Wonosobo setelah
mengikuti pembelajaran dengan menerapkan metode snowball throwing. 2)
Mendeskripsikan peningkatan ketrampilan berbicara bahasa krama dengan
menerapkan metode snowball throwing pada siswa kelas VII B SMP Negeri 2
Selomerto Kabupaten Wonosobo.

Penelitian ini menggunakan metode penelitian tindakan kelas yang
dilaksanakan dalam 2 siklus. Untuk masing-masing siklus dengan tahapan
perencanaan, tindakan, pengamatan, evaluasi dan refleksi. Adapun teknik
pengumpulan data menggunakan teknik tes dan teknik nontes. Teknik tes lisan
untuk mengukur ketrampilan berbicara bahasa krama siswa, sedangkan teknik non
tes menggunakan pedoman observasi, wawancara, jurnal, angket dan dhokumentasi
untuk mengetahui aktivitas siswa. Adapun validitas data menggunakan triangulasi
sumber. Teknik analisis data dalam penelitian ini menggunakan teknik deskriptif
kualitatif untuk mengukur peningkatan aktivitas siswa, dan teknik deskriptif
kuantitatif untuk mengukur peningkatan ketrampilan berbicara bahasa krama siswa.
Subjek penelitian ini adalah siswa kelas VVII B SMP Negeri 2 Selomerto Kabupaten
Wonosobo semester 1 tahun pelajaran 2016/2017 yang berjumlah 33 siswa, terdiri
dari 17 siswa putri dan 16 siswa putra. Indikator utama dalam penelitian ini adalah
apabila nilai ketrampilan berbicara bahasa krama siswa setelah menerapkan metode
snowball throwing mencapai ketuntasan klasikal minimal 80%, serta trampil
berbicara menggunakan bahasa krama dengan siswa lainnya di kelas.

Hasil penelitian menunjukkan bahwa pada siklus | pembelajaran bahasa
Jawa menyenangkan sehingga nilai rata-rata ketrampilan berbicara bahasa krama
dari 33 siswa terdapat 24 siswa atau 72,73% telah tuntas, sedangkan 9 siswa atau
27,27% dinyatakan belum tuntas. Pada siklus Il ada peningkatan aktivitas positif
siswa, dan peningkatan ketuntasan nilai ketrampilan berbicara bahasa krama siswa
dari 72,73% menjadi tuntas semua atau tuntas 100%. Dapat disimpulkan bahwa: 1)
Penerapan metode snowball throwing dalam pembelajaran berbicara basa krama
dapat menigkatkan aktivitas siswa, dari aktivitas negatif menjadi aktivitas positif.
2) Penerapan metode snowball throwing dapat meningkatkan ketrampilan berbicara
bahasa krama siswa.

Kata Kunci: Bahasa Jawa, berbicara krama, dan metode snowball throwing.

ABSTRACT

Dian Mayasari Pudyaningrum. NIM. 15PSC1688. “The Implementation of
Snowball Throwing Learning Method to Improve Javanese Language Skill in
Javanese Language Study of Class VII B in Junior High School 2, Selomerto,
Wonosobo (Classroom Action Research)”. Thesis: Language Education
Programme of The Widya Dharma Klaten University, 2017.

This research was aimed to: 1) describe the improvement students activity in the
class VII B in Junior High School 2, Selomerto, Wonosobo after following Javanese
krama language study by applying the snowball throwing method. 2) describe the
improvement of speaking skills on Javanese krama language by applying the
snowball throwing method in the class of VII B in Junior High School 2,
Selomerto, Wonosobo. The research used classroom action research method which
is implemented in two cycles. For each cycle is implemented by steps of planning,
action, observation, evaluation and reflection. The data collection techniques used
non-technical tests and technical tests. Technical oral test to measure the students
skills on Javanese krama language, while the non-test technique used the guidelines
for observation, interview, journal, questionnaire and documentation to determine
the students activities. The data validity used the triangulation. Data analysis
techniques in this study used the quantitative descriptive techniques to measure the
improvements of the students skills on Javanese krama language. The subjects were
students of class VII B in Junior High School 2, Selomerto, Wonosobo in 1st
semester of Year 2016/2017 with 33 students, consisting of 17 female students and
16 male students. The main indicators of this study was that if a classical Javanese
language learning and speaking skills on javanese krama language with snowball
throwing methods achieve completeness of 80% and skillful of speaking skills on
Javanese krama language with other students in the class.

The results showed that in the first cycle of Javanese language learning was fun so
that the average value of speaking skills on javanese krama language from 33
students were 24 students or 72.73% have been completed, while 9 students or
27.27% declared incomplete. In the second cycle the average value of speaking
skills on javanese krama language from 33 students have completed for all or
100%. It could be concluded that: 1) the application of the snowball throwing
method in the Javanese language learning was fun and the impression about the
difficulties of Javanese language study, can be resolved: 2) the application of the
snowball throwing method could improve students’ speaking skills on javanese
krama language.

keywords: Javanese language, javanese krama language speaking and method of
snowball throwing.

PURWAKA

A. Lelarahing Prakawis

Minangka satunggaling negari kepuloan ingkang dumados saking atusan
suku lan budaya lokal dhaerah, Indonesia nggadhahi maneka warna basa dhaerah
minangka aset kabudayan nasional. Basa dhaerah minangka piranti komunikasi,
mujudaken satunggaling ciri khas utawi identitas satunggaling komunitas utawi
suku bangsa ing Indonesia ingkang kedah dipun uri-uri murih tetep lestari.

Pasinaon basa Jawa ing pawiyatan utawi sekolah kedah saged paring
seserepan bab unggah-ungguh, satemah saged kangge nggladhi kasantunan,
landheping raos pangraos saha budi pakarti luhur. Lumantar pasinaon basa Jawa,
kedah saged ningkataken kawasisan lan katrampilanipun para siswa ing babagan
basa lan sastra Jawa.

Pasinaon basa Jawa kawastanan saged kasil, menawi putra siswa saged
wasis saha trampil wicantenan ngginakaken basa Jawa ingkang leres, trep kaliyan
unggah-ungguh lan santun anggenipun gineman ing padintenan. Wonten ing
pasinaon basa boten namung sinau bab kawruh basa utawi parama sastranipun
kemawon, nanging ugi kedah dipunrancang murih saged kagayuh ketrampilan
komunikasi, sae menika lumantar lisan utawi seratan. Kasunyatan ing pawiyatan
dereng sedaya guru paham lan sarujuk ngengingi prakawis menika.

Kasil botenipun pasinaon basa tumprap siswa saged dipuntingali saking
sekawan ketrampilan, inggih menika aspek nyemak, micara, maos lan nyerat.
Sekawan aspek kalawau kedah dipungladhi kanthi selaras ing antawisipun teori

lan praktikipun, saha kedah kababar kanthi integratif utawi sinambungan

antawisipun setunggal lan sanesipun. Tegesipun nalika para siswa sinau

aspek nyemak, ugi kedah sinau aspek micara, lan nyerat, sae lumantar lisan
utawi seratan.

Para siswa SMPN 2 Selomerto kelas VII B racakipun nggadhahi
kecerdasan kognitif rata-rata. Bab menika saged ketingal saking biji ulangan
harian mata pelajaran sanesipun sampun tuntas KKM. Nanging mliginipun ing
pamulangan basa Jawa aspek micara ngginakaken basa krama, para siswa kelas
VII B taksih kirang wasis lan trampil. Menawi Katitik saking tataran teori, materi
pasinaon basa Jawa saged dipunpahami dening para siswa kelas VII B. Ananging
ing babagan praktik mliginipun praktik micara ngginakaken basa krama, para
siswa kelas VII B taksih kewedan kepara malah dereng saged.

Nalika wicantenan kaliyan kanca-kanca utawi para dwija ing sekolahan,
para siswa kelas VII B langkung asring ngginakaken basa Indonesia tinimbang
basa Jawa. Basa Jawa ngoko awis dipunginakaken wicantenan ing antawisipun
kanca kaliyan kanca. Menapa malih basa krama, prasasat boten nate kapireng ing
kelas VII B. Bab menika ndadosaken katrampilan praktik micara basa krama
siswa kelas VII B SMPN 2 Selomerto awon bijinipun.

Para siswa kelas VII B nggadhahi pamanggih bilih wicantenan
ngginakaken basa krama menika ewed. Kejawi menika para siswa ugi kewedan
ngecakaken undha usuking basa utawi unggah-ungguh basa ingkang leres.
Unggah-ungguh basa krama ing cak-cakanipun gumantung kaliyan kahanan lan
status sosial priyantun ingkang saweg wicantenan. Perangan menika ingkang

dereng saged dipunpahami dening para siswa, pramila ing padintenan para siswa

lajeng ngginakaken basa ingkang paling gampil kangge komunikasi, inggih
menika basa Indonesia lan basa Jawa ngoko.

Adhedhasar asil pengamatan panaliti ing SMPN 2 Selomerto, saking
sekawan aspek basa kalawau, ingkang dereng optimal asilipun inggih menika
aspek katrampilan micara basa krama. Saking asil wawancara kaliyan saperangan
dwija ing MGMP (Musyawarah Guru Mata Pelajaran) basa Jawa lan saperangan
siswa SMP ing tlatah Kabupaten Wonosobo, saged dipunprangguli wontenipun
bab-bab ingkang magoli pasinaon basa Jawa, inggih menika saking dwija
piyambak lan ugi saking siswanipun.

Wonten ing sekolah, samangke taksih asring mrangguli lumampahing
pasinaon ingkang kirang inovatif, sae babagan pamilihing strategi, metodhe lan
teknik pasinaon ingkang kirang trep lan taksih asipat konvensional. Bab menika
kalebet prakawis ingkang magoli pasinaon basa Jawa katitik saking dwijanipun.
Kedahipun para dwija saged wasis anggenipun milih  metodhe, lan teknik
pasinaon, satemah pasinaon saged kaadanan kanthi aktif, inovatif, kreatif, efektif,
ngremenaken, lan mentes utawi berkwalitas. Bab menika jumbuh kaliyan
Peraturan Menteri Pendidikan Dan Kebudayaan RI nomer 103 tahun 2014 pasal 2

ayat 1a, b, c, d, e, ingkang mratelakaken bilih:

“Proses belajar pada satuan pendidikan diselenggarakan secara interaktif,
inspiratif, menyenangkan, menantang, memotivasi peserta didik untuk
berpartisipasi aktif serta memberikan ruang yang cukup bagi prakarsa,
kreativitas dan kemandirian sesuai dengan bakat dan perkembangan fisik
serta psikologi peserta didik.”

Prakawis sanes ingkang magoli pasinaon basa Jawa inggih menika saking
siswa menika piyambak. Para siswa kirang remen menawi kedah nyinaoni bab

unggah-ungguh basa. Para siswa ugi boten kulina wicantenan ngginakaken basa

Jawa, lan kirang nggadhahi kawigatosan ing salebetipun proses pasinaon basa
Jawa, awit dwija basa Jawa taksih ngginakaken metodhe ceramah kalajengaken
gladhen soal kemawon. Miturut asil wawancara panaliti kaliyan saperangan
siswa kelas VII B SMPN 2 Selomerto, kathah siswa ingkang boten purun
wicantenan ngginakaken basa Jawa ragam krama jalaran ewed cak-cakanipun.

Saking fenomena utawi pamanggih kasebat para dwija basa Jawa kedah
kreatif lan inovatif. Dwija basa Jawa kedah saged paring wawasan bilih
wicantenan ngginakaken basa Jawa menika boten ewed. Basa Jawa menika
gampil sanget malah kepara ngremenaken. Gegayutan kaliyan menika temtu
kemawon para dwija mbetahaken metodhe pasinaon ingkang paling trep kangge
para siswa kanthi njumbuhaken Kkaliyan karakteristik, kahanan saha
kapribadenipun para siswa SMP. Sinau lan gladhen sinambi dolanan, minangka
satunggaling pilihan ingkang mathuk.

Pamilihing metodhe pasinaon ingkang leres lan trep saged ndadosaken
para siswa boten bosen, satemah rumaos remen anggenipun nindakaken pasinaon.
Pasinaon ingkang inovatif, boten asipat teoritis kemawon, nanging kosok
wangsulipun kedah aplikatif, supados saged langkung ngremenaken tumprap para
siswa. Pramila kanthi ngecakaken metodhe cooperatif learning, kaangkah
pasinaon micara saged narik kawigatosanipun para siswa (Suyatno,2009).

Salah satunggaling metodhe pasinaon ingkang dipunsaranaken wonten ing
Kurikulum 2013 inggih menika metodhe pasinaon kooperatif (cooperative
learning). Pasinaon kooperatif ugi dipunwastani pasinaon kolaboratif utawi
pembelajaran kerja sama, awit awujud strategi pasinaon ingkang dipunrancang

kangge nggladhi kerja sama kelompok lan interaksi antar siswa (Arikunto:156).

Wonten ing metodhe pasinaon kooperatif menika siswa sinau kanthi cara
kerjasama ing salebetipun kelompok-kelompok alit (anggota kelompok
antawisipun 4 dumugi 5 siswa). Lumantar kerjasama kelompok, saged kagayuh
sawernaning hasil belajar. Boten namung pemahaman kognitif jumbuh kaliyan
isinipun pasinaon kemawon, nanging ugi ngulinakaken lan ngecakaken sikap-
sikap positif kadosta, ajen-ingajenan, tepa slira, kepemimpinan, lan katrampilan
komunikasi wonten ing pasinaon.

Miturut Huda (2015:114) metodhe pasinaon kooperatif nuwuhaken daya
tarik saha migunani sanget tumprap para siswa anggenipun nampi seserepan. Para
siswa saged langkung mandiri anggenipun nindakaken pasinaon, ugi minangka
sarana kangge gladhen ngurmati hak-hakipun kanca sanes, lan nuwuhaken situasi
kondisi ingkang rumaket ing salebetipun pasinaon. Minangka salah satunggaling
metodhe pasinaon kooperatif ingkang saged mahanani para siswa saged trampil
ngandharaken pitakenan, saged nuwuhaken swasana kelas ngremenaken, saged
paring pambiyantu supados para siswa nggadhahi pemahaman awal, inggih
menika kanthi ngecakaken metodhe pasinaon kooperatif tipe snowball throwing.

Kurniasih & Sani (2016:77), ngandharaken bilih metodhe pasinaon
snowball throwing “bola salju bergulir” minangka satunggaling metodhe pasinaon
ngginakaken bola pertanyaan saking kertas ingkang dipungulung bunder saemper
bal, lajeng dipun uncalaken gilir gumantos saking anggota setunggal dhateng
anggota sanes ing kelompokipun piyambak-piyambak. Prinsipipun metodhe
menika minangka perpaduan pendekatan komunikatif, integratif, lan ketrampilan
proses. Menawi proses pasinaon kanthi ngecakaken metodhe snowball throwing

menika saged kaadanan kanthi lancar, saged mahanani swasana kelas ingkang

dinamis, awit siswa boten namung mikir, nyerat, atur pitakenan, utawi micara
kemawon. Ananging para siswa ugi nindakaken aktivitas fisik inggih menika
nggulung kertas lan uncal-uncalan kertas dhateng siswa sanes. Kanthi cara menika
sedaya anggota kelompok kedah siap siyaga paring wangsulan saking
pitakenanipun anggota sanes ingkang sinerat wonten ing bal kertas. Metodhe
menika ugi saged paring pengalaman tumprap siswa supados trampil damel
dudutan bab isinipun pawarta, utawi  informasi, kados ingkang asring
dipunprangguli ing konteks nyata gesang padintenan.

Miftahul Huda ( 2015:226) ugi ngandharaken bilih metodhe pasinaon
snowball throwing (ST) asring ugi kasebat snowball flight, katindakaken kanthi
cara nguncalaken bal kertas dhateng salah satunggaling siswa, lajeng siswa
kasebat mangsuli pitakenan ingkang sampun sinerat ing bal kertas kalawau.
Metodhe snowball throwing menika saged kangge nggladhi siswa supados
langkung tanggap anggenipun nampi pesen saking siswa sanes, lajeng

ngandharaken pesen kalawau dhateng anggota setunggal kelompokipun.

B. Idhentitasing Prakawis
Miturut Arikunto (2015:62) idhentitasing prakawis ing salebetipun
panaliten awujud daftar sedaya prakawis ingkang dipunprangguli dening panaliti
nalika miwiti nyerat lelarahing prakawis, lan saderengipun nindakaken panaliten.
Pramila adhedhasar lelarahing prakawis ing ngajeng, saged dipuntintingi
malih prakawis-prakawis ingkang wonten gandheng cenengipun kaliyan pasinaon
basa Jawa lan katrampilan micara basa krama, inggih menika:
1. Taksih kathah siswa kelas VII B SMPN 2 Selomerto ingkang dereng trampil

lan dereng wasis micara ngginakaken basa krama.

N

Taksih kathah siswa kelas VII B SMPN2 Selomerto ingkang wicantenan

ngginakaken basa Indonesia ing kelas.

3. Taksih kathah siswa kelas VII B SMPN 2 Selomerto ingkang kirang
nggatosaken lan kirang greget ing pasinaon basa Jawa mliginipun ing
pasinaon katrampilan micara basa krama.

4. Siswa kelas VII B SMPN 2 Selomerto kirang remen sinau basa Jawa.

5. Siswa kelas VII B SMPN 2 Selomerto boten kulina wicantenan ngginakaken
basa krama ing padintenan.

6. Dwija kirang kreatif lan inovatif, anggenipun milih metodhe pasinaon basa
Jawa.

7. Dwija taksih ngginakaken teknik konvensional ing pasinaon basa Jawa inggih
menika ceramah.

Dwija ingkang professional kedah wasis milih, ngripta saha mbudidaya
supados pasinaon saged kaadanan kanthi kreatif lan ngremenaken, satemah para
siswa lajeng sami nggadhahi kawigatosan lan remen nyinau basa Jawa. Minangka
salah satunggaling alternatif supados pasinaon basa Jawa saged pikantuk
kawigatosan lan ngremenaken tumprap para siswa, inggih menika kanthi cara

ngecakaken metodhe pasinaon ingkang kreatif lan inovatif.

C. Rumusaning Prakawis

Rumusan prakawis inggih menika pitakenan-pitakenan saking panaliti
ingkang kedah dipunpadosi wangsulanipun sarana nindakaken panaliten
(Arikunto:2015). Rumusan prakawis minangka satunggaling pitakenan ingkang

wangsulanipun badhe kaserat wonten ing perangan dudutan utawi simpulan.



8
Saking idhentitas prakawis ing nginggil, panaliti nemtokaken minangka
rumusaning prakawis, inggih menika:

1. Kados pundi paningkatan aktivitas siswa kelas VII B SMP Negeri 2
Selomerto Kabupaten Wonosobo sasampunipun nindakaken pasinaon micara
basa krama kanthi ngecakaken metodhe snowball throwing?

2. Kados pundi paningkatan katrampilan micara basa krama kanthi ngecakaken
metodhe snowball throwing tumprap siswa kelas VII B SMP Negeri 2

Selomerto Kabupaten Wonosobo?

D. Ancasing Panaliten
Adhedhasar lelarahing prakawis, idhentifikasi prakawis lan rumusaning

prakawis ing nginggil, panaliten menika nggadhahi ancas:

1. Deskripsikaken paningkatan aktivitas siswa kelas VII B SMP Negeri 2
Selomerto Kabupaten Wonosobo sasampunipun nindakaken pasinaon
micara basa krama kanthi ngecakaken metodhe snowball throwing.

2. Deskripsikaken paningkatan katrampilan micara basa krama kanthi
ngecakaken metodhe snowball throwing tumprap siswa kelas VII B SMP

Negeri 2 Selomerto Kabupaten Wonosobo.

E. Mumpangating Panaliten
Adhedhasar ancasing panaliten ing nginggil, kaajab panaliten menika

saged paring mumpangat, inggih menika:



1. Mumpangat Teoretis
Mumpangat teoritis saking panaliten menika, saged nambahi wawasan
babagan panggulawenthah utawi pendhidhikan saha paring sumbang surung
awujud teori kangge ningkataken katrampilan micara basa krama wonten ing
pasinaon basa Jawa.
2.  Mumpangat Praktis
a. Tumrap dwija, panaliten menika saged nuwuhaken greget saengga sami
ngecakaken metodhe, modhel pasinaon ingkang kreatif lan wiwit
nilaraken pasinaon ingkang konvesional.
b. Tumrap pawiyatan, panaliten menika kaajab saged ningkataken bobot

kualitas pasinaon basa Jawa.

PANUTUP

Adhedhasar rumusan masalah lan asil panaliten ingkang gayut kaliyan

pangecaking metodhe snowball throwing kangge ningkataken katrampilan micara

basa krama siswa ing pasinaon basa Jawa kelas VII B SMP Negeri 2 Selomerto

semester 1, panaliti mendhet dudutan lan pamrayoga makaten.

A.

Dudutan

Adhedhasar rumusan masalah lan asil panaliten ingkang gayut kaliyan

pangecaking metodhe snowball throwing kangge ningkataken katrampilan micara

basa krama siswa ing pasinaon basa Jawa kelas VII B SMP Negeri 2 Selomerto

semester 1, panaliti mendhet dudutan lan pamrayoga makaten.

1.

2.

Aktivitas siswa kelas VII B SMP Negeri 2 Selomerto saged ningkat.
Paningkatan aktivitas siswa menika adhedhasar asil dhata nontes ingkang
kapendhet saking observasi, wawancara, jurnal siswa, angket lan
dhokumentasi. Sakderengipun ngecakaken metodhe pasinaon snowball
throwing, aktivitas positif siswa ing pasinaon micara basa krama taksih
andhap. Siswa taksih kathah ingkang nindakaken aktivitas negatif.
Nanging sasampunipun ngecakaken metodhe pasinaon snowball throwing,
wonten paningkatan saking aktivitas negatif ningkat dados aktivitas
positif.

Katrampilan micara basa krama siswa Kelas VII B SMP Negeri 2 Selomerto

saged ningkat. Asil tes katrampilan micara basa krama nedahaken bilih biji

rata-rata siswa ing tahap prasiklus inggih menika 68,94 kalebet kategori

145

cekap. Wonten ing siklus | dwija ngecakaken metodhe snowball throwing
kanthi materi crita rakyat legendha ngginakaken media audio. Asil tes
nedahaken biji rata-rata katrampilan micara basa krama siswa ningkat dados
79,85 utawi ningkat 15,83% saking tahap prasiklus kalebet kategori sae.
Adhedhasar refleksi siklus | biji rata-rata micara basa krama siswa dereng
saged tuntas KKM Kklasikal inggih menika nembe 72,73%. Wonten ing
siklus Il dwija ngecakaken metodhe pasinaon snowball throwing kanthi
materi crita rakyat mite ngginakaken media audio visual. Asil tes nedahaken
biji rata-rata katrampilan micara siswa langkung ningkat dados 90,45 utawi
13,27% saking siklus | kalebet kategori sae sanget. Biji rata-rata
katrampilan wicara basa krama siswa ing siklus Il sampun saged tuntas
KKM Klasikal. Adhedhasar sedaya dhata ingkang kapanggihaken nedahaken
bilih paningkatan katrampilan micara basa krama siswa kelas VII B SMP
Negeri 2 Selomerto Kabupaten Wonosobo kanthi ngecakaken metodhe
pasinaon snowball throwing, inggih menika 31,20% saking tahap prasiklus

ngantos dumugi siklus I1.

Implikasi Panaliten

Dudutan ingkang saged kapendhet saking asil panaliten menika nggadhahi

sawernaning implikasi ingkang wigatos, kados ingkang kaandharaken ing

ngandhap menika:

1.

Asil panaliten menika nggadhahi implikasi bilih metodhe pasinaon

snowball throwing efektif sanget dipuncakaken wonten ing pasinoan micara basa

krama tumprap siswa SMP. Bab menika saged dipunpirsani saking dhata-dhata

ingkang kapanggihaken wonten ing panaliten menika, ingkang mratelakaken bilih
pangecaking metodhe snowball throwing saged ningkataken katrampilan micara
basa krama tumprap siswa SMP. Wonten ing tahap prasiklus dwija anggenipun
mucal taksih ngginakaken metodhe konvensional inggih menika ceramah lan
penugasan. Biji rata-rata siswa kelas VII B SMP Negeri 2 Selomerto namung
68,94 kalebet kategori cekap. Wonten ing siklus I, dwija ngecakaken metodhe
snowball throwing. Biji rata-rata katrampilan micara basa krama siswa ing siklus
I wonten paningkatan dados 79,85 kalebet kategori sae. Ing siklus Il dwija
ngambali malih kanthi ngecakaken metodhe snowball throwing, lan biji rata-rata
katrampilan micara basa krama siswa langkung ningkat malih dados 90,45 kalebet
kategori sae sanget. Adhedhasar dhata biji rata-rata kelas wiwit saking tahap
prasiklus, siklus I, lan siklus Il nedahaken wontenipun paningkatan katrampilan

micara basa krama siswa.

2. Saking asil panaliten menika ugi nggadhahi implikasi bilih metodhe
pasinaon snowball throwing efektif sanget dipuncakaken wonten ing pasinoan
basa Jawa tumprap siswa SMP awit saged ningkataken aktivitas positif siswa
wonten ing salebetipun proses pasinaon. Aktivitas positif ingkang
dipunkajengaken inggih menika siswa nggatosaken andharan saking dwija,
wantun nyuwun pirsa dhumateng dwija.bab materi pasinaon, lan aktif nindakaken
dhiskusi kelompok. Pangecaking metodhe snowball throwing nuwuhaken greget
tumprap siswa purun nggatosaken andharan saking dwija, awit metodhe menika
taksih awis-awis dipuncakaken dening dwija mata pelajaran sanesipun. Kanthi

nggatosaken andharan saking dwija ateges siswa paham materi pasinaon.

Pangecaking metodhe snowball throwing ndadosaken siswa aktif nyuwun
pirsa/mangsuli pitakenan, awit para siswa sinau sinambi dolanan satemah saged
nuwuhaken swasana kelas ingkang ngremenaken. Siswa boten ajrih malih menawi
lepat anggenipun micara ngginakaken basa krama. Siswa aktif nyuwun
priksa/mangsuli pitakenan saking dwija mratelakaken bilih wonten interaksi
positif antawisipun siswa kaliyan dwija, satemah pemahaman siswa ngengingi
materi pasinaon ugi langkung lebet. Metodhe snowball throwing ugi minangka
salah satunggaling metodhe pasinaon kooperatif ingkang nggladhi siswa aktif
nindakaken dhiskusi kelompok. Kanthi dhiskusi kelompok, siswa saged tukar
kawruh kaliyan siswa sanesipun. Saking asil observasi ing tahap prasiklus bilih
saperangan ageng siswa taksih nindakaken aktivitas negatif, lan sekedhik sanget
ingkang nindakaken aktivitas positif. Wonten ing siklus | kanthi ngecakaken
metodhe snowball throwing wonten paningkatan aktivitas positif siswa. Saking
dhata observasi siklus I nedahaken bilih saking 33 siswa minangka responden,
cacah 22 siswa sampun nindakaken aktivitas positif, 11 siswa taksih nindakaken
aktivitas negatif. Wonten ing siklus Il dwija ngambali kanthi ngecakaken metodhe
snowball throwing. Saking asil dhata observasi siklus Il nedahaken cacah 32
siswa sampun nindakaken aktivitas positif, lan kantun 1 siswa ingkang
nindakaken aktivitas negatif. Ateges wonten paningkatan aktivitas positif siswa

ing siklus II.

3. Prosedur utawi langkah-langkah pangecaking metodhe snowball throwing
nuwuhaken sawernaning implikasi tumprap siswa, inggih menika: (a) nalika dwija

ngandharaken materi pasinaon ingkang badhe dipunadani, siswa nindakaken

katrampilan nyemak informasi; (b) dwija ndhapuk kelompok dhiskusi, siswa aktif
nindakaken dhiskusi lan tukar kawruh kaliyan siswa sanes; (c) para ketua
kelompok nampi informasi bab materi pasinaon saking dwija, siswa nggadhahi
pemahaman awal lan trampil nampi informasi arupi pesan; (d) para ketua
kelompok ngandharaken informasi saking dwija dhateng anggota kelompokipun,
siswa ngecakaken pendekatan komunikatif; (e) siswa nampi kertas saking dwija
ingkang sampun sinerat pitakenan, lajeng dipungulung saemper bal kertas, siswa
nindakaken aktivitas fisik inggih menika dolanan sinambi sinau ; (f) siswa
nindakaken snowball throwing kanthi cara uncal-uncalan bal kertas kirang
langkung 5 menit, siswa nindakaken pasinaon ingkang dinamis; (g) siswa gilir
gumantos mangsuli pitakenan ingkang sinerat ing bal kertas kanthi cara lisan
ngginakaken basa krama, siswa nindakaken aktivitas komunikatif, integratif lan
katrampilan proses; (h) dwija paring evaluasi dan dudutan menggah materi
pasinaon ingkang sampun kaadanan. Saking tahapan prosedhur utawi langkah-
langkah metodhe snowball throwing sedaya paring implikasi positif tumprap
siswa, ingkang tundhanipun efektif kangge ningkataken katrampilan micara basa

krama siswa lan ningkataken aktivitas positif siswa.

4. Pangecaking metodhe snowball throwing saged minangka salah
satunggaling acuan tumprap para dwija basa Jawa anggenipun paring pasinaon
katrampilan micara basa krama tumprap siswa SMP. Dwija kedah mangertosi
kados pundi caranipun saged paring pambiyantu dhumateng para siswa
anggenipun sinau, kanthi cara milih strategi utawi metodhe pasinaon ingkang

jumbuh kaliyan situasi lan kondisinipun siswa. Dwija ugi kedah paring piwulang

kanthi krenteg ingkang golong gilig lan mbudidaya murih saged nuwuhaken
swasana kelas ingkang kreatif, ngremenaken, narik kawigatosanipun siswa, lan
saged paring manfaat tumprap siswa. Metodhe pasinaon snowball throwing
minangka metodhe pasinaon ingkang ngecakaken pendekatan komunikatif,
integratif lan ketrampilan proses. Kanthi ngecakaken metodhe snowball throwing
siswa tumut berpartisipasi aktif ing salebetipun proses pasinaon, satemah siswa
saged nggadhahi katrampilan micara basa krama langkung sae. Kanthi
pangecaking metodhe snowball throwing proses pasinaon saged kaadanan kanthi

lancar, nuwuhaken swasana pasinaon ingkang dinamis lan ngremenaken.

C. Pamrayoga
Adhedhasar asil panaliten, panaliti nggadhahi pamrayoga makaten.

1. Dwija kedah nindakaken idhentifikasi permasalahan ing salebetipun
pasinaon, saha kedah trampil milih strategi pasinaon ingkang langkung
efektif kangge ningkataken bobot (kualitas) pasinaon basa Jawa ing SMP.

2. Para dwija basa Jawa kaajab nindakaken inovasi anggenipun milih
metodhe pasinaon, supados pasinaon micara basa krama saged
ngremenaken, narik kawigatosan lan boten mboseni tumprap siswa.
Pramila supados asil pasinaon katrampilan micara basa krama siswa saged
langkung optimal, panaliti paring pamrayoga kanthi cara ngecakaken
metodhe snowball throwing.

3. Kangge ningkataken profesionalisme guru, panaliten tindakan kelas
migunani sanget tumprap para dwija, awit saged paring seserepan lan

pengalaman babagan caranipun nindakaken idhentifikasi permasalahan ing

salebetipun pasinaon, nyusun rencana tindakan, nindakaken pengamatan
utawi observasi, nindakaken evaluasi lan refleksi. Pramila dipunbetahaken
satunggaling cara murih tuwuh lan ngrembakanipun panaliten tindakan

ingkang efektif kangge nyengkuyung paningkatan profesionalisme guru.

